
Informe de resultados da enquisa formativa 2025   

Un dos obxectivos da AGEFEC é a defensa e avance da Enfermaría de Atención Primaria 

de calidade, incluíndo nela a completa implantación e desenvolvemento da 

Especialidade de Enfermaría Familiar e Comunitaria. Por iso quixemos coñecer a opinión 

actual dos nosos socios/as nesta materia a través da enquisa laboral que enviamos ao 

longo do mes de febreiro. 

 

Resultados principais 

1. Área Sanitaria onde se realizou a residencia.  

Neste apartado obtivemos representación de todas as Áreas Sanitarias (AS), 

incluíndo EFeC que realizaron a residencia fóra da Comunidade Autónoma. 

Mencionar que, a resposta “other entries”, componse dos seguintes datos: 

• AS Ferrol: 4 respostas. 

• AS Santiago de Compostela e Barbanza: 3 respostas. 

• AS Lugo, Cervo e Monforte de Lemos: 1 resposta. 

• Vía extraordinaria/outras: 2 respostas. 

2. Canto tempo traballaches ou levas traballado na Atención Primaria de Galicia 

desde que remataches a especialidade? 

Tamén atopamos heteroxeneidade de respostas neste apartado, atopándose, a 

maioría de enquisados, entre os 0 e 2 anos e medio de traballo tras o remate da 

especialidade (56%), fronte ao 7% que indicou levar máis de 10 anos en activo. 

 

3. Actualmente atópaste traballando como EFeC en Atención Primaria? 

13 dos 41 enquisados (32%) non se atopa traballando como EFeC actualmente. 

4. No caso de atoparte traballando como EFeC, en que AS estás exercendo? 

Neste apartado houbo 32 respostas de 41 enquisados en total xa que, na anterior 

pregunta, 13 persoas marcaron que non estaban a traballar como EFeC 

actualmente. Sen embargo, 4 desas 13 persoas que responderon que non se 

atopaban traballando como EFeC contestaron a actual pregunta cando non tiñan 

que facelo, sendo 1 unha das respostas “Ourense, Verín e O Barco de Valdeorras” 

e tres “A Coruña e Cee”. 

Respecto aos demais datos obtidos, “other entries” correspóndese cas seguintes 

respostas:  

• Dous dos enquisados/as atópase traballando como EFeC en Santiago de 

Compostela e Barbanza. 

• Un dos enquisados atópase traballando como EFeC fóra de Galicia. 

• Non se obtivo ningunha resposta da AS de Ferrol. 

 

5. Que tipo de contrato tes actualmente? 

36 de 41 persoas responderon a esta pregunta, na que destaca o dato do 84% de 

temporalidade nos EFeC (interinidade 56% e contrato temporal 28%). Mencionar 

nesta pregunta a existencia dun posible sesgo e/ou erro de redacción na mesma, 

xa que só estaba dirixida a profesionais que actualmente se atopen cun contrato 

EFeC (28 dos enquisados) e, sen embargo, obtivéronse 36 respostas neste 

apartado, sendo, a descartar, as seguintes: 

• 5 respostas de “temporal”. 

• 2 respostas de “interino/a” 

• 1 resposta de “fixo/a”. 

6. En caso de non atoparte traballando como EFeC en Atención Primaria, en que 

situación laboral te atopas? 

Tivéronse 17 respostas, mentres que só 13 indicaron, na pregunta número 2, que 

se atopaban neste tipo de situación. Destacar que, o 65% atópanse traballando 

como enfermeiras de coidados xerais en Atención Primaria. 

7. Que necesidades percibes na Atención Primaria en xeral e na enfermaría de 

Atención Primaria en particular, a nivel Galicia? 

Respondeu a n total (41 persoas). Obtivéronse variedade de contestación, 

presentamos unha síntese das máis mencionadas: 

• Especialización en Atención Primaria: conversión de prazas a enfermeiras 

especialistas, con formación e continuidade. 

• Estabilidade e melloras laborais: contratos estables e melloras nas condicións 

de traballo. 

• Formación e actualización de protocolos: aumento da formación en áreas 

específicas e actualización de protocolos. 

• Mellora na organización e xestión: homoxeneización de coidados, control de 

listas de espera e melloras nas axendas. 

• Incremento de recursos humanos: necesidade de máis enfermeiras 

especializadas e mellores coberturas para ausencias. 

 

8. Que necesidades percibes na Atención Primaria en xeral e na enfermaría de 

Atención Primaria en particular, a nivel da Área Sanitaria na que traballas? 

Aquí volveuse obter totalidade de respostas, sendo, o máis destacado e 

demandado polos enquisados o seguinte: 

• Homoxeneización e mellora da atención. 

• Maior estabilidade e mellora de recursos humanos. 

• Fortalecemento da atención comunitaria. 

• Melloras na formación e competencias. 

• Redución de cupos e mellora das axendas. 

• Recoñecemento e valor de a especialidade. 

• Mellora das condicións laborais e retribucións. 

9. Así como se realizaron outras enquisas a socios AGEFEC, gustaríache que a 

Asociación levara a cabo algunha acción relacionada coa promoción ou defensa 

da especialidade? En caso afirmativo, indica cal/cales. 

Novamente obtivemos totalidade de respostas. Agrupadas por temática e 

frecuencia, de maior a menor, atopamos: 

• Reconversión de prazas 

• Visibilización e promoción da especialidade 

• Condicións laborais e estabilidade 

• Accións específicas da Asociación 

• Outros: información sobre xubilacións, mellorar a puntuación nas listaxes 

eventuais de xeralistas do tempo de residencia, maior visibilidade á situación 

da maioría dos especialistas, menos eventualidade. 

A principal demanda é a reconversión de prazas de xeralistas a especialistas, 

seguida pola necesidade de visibilizar e promover a especialidade. Tamén se 

valoran as accións que xa está a levar a cabo a Asociación, pero pídese maior 

contundencia e accións específicas para mellorar as condicións laborais e a 

estabilidade dos especialistas. 

 

10. Estarías interesado/a en asistir a unha xornada de AGEFEC cos sindicatos 

representados en Mesa Sectorial? 

Do total de respostas (41 de 41), o 59% responderon que si estarían 

interesados/as neste tipo de xornada. 

11. En caso afirmativo sinala se terías preferencia por que participase un ou máis 

dos sindicatos representados en Mesa Sectorial. 

Tratábase dunha pregunta de resposta múltiple, polo que obtivemos 60 

respostas, que amosamos a continuación: 

12. Estarías interesado/a en formar parte do Grupo de Promoción da Especialidade 

(GPE) de Enfermaría Familiar e Comunitaria da AGEFEC? 

Na última pregunta da enquisa tamén houbo pleno de respostas, destacando 

que, 15 das 41 persoas, manifestaron estar interesadas en formar parte do GPE. 

 

 

 

Conclusións 

A enquisa sobre a situación dos EFeC en Atención Primaria de Galicia revelou 

unha significativa diversidade en canto á Área Sanitaria de realización da 

residencia entre os nosos asociados/as. 

 

A maioría dos enquisados levan traballando entre 0 e 2 anos e medio despois de 

rematar a especialidade. Un terzo dos participantes non está a traballar 

actualmente como EFeC, sendo que o 65% destes traballan como enfermeiras de 

coidados xerais en Atención Primaria. 

No referente ao tipo de contrato, destaca unha alta temporalidade, cun 84% dos 

enquisados en situación de interinidade ou con contratos temporais, indicando 

unha considerable precariedade laboral.  

Como principais necesidades percibidas na Atención Primaria atopamos a 

especialización e conversión de prazas de enfermeiras de coidados xerais a 

enfermeiras especialistas, a estabilidade e melloras laborais e retributivas, a 

formación dos/as profesionais e a actualización de protocolos, a mellora na 

organización e xestión dos recursos, destacando a necesidade do incremento de 

recursos humanos. 

Destacar tamén a homoxeneización e mellora da atención, o fortalecemento da 

atención comunitaria e a redución dos grupos, entre outras. 

 

En canto ás accións que aos socios/as lles gustaría que levaramos a cabo, as 

demandas máis mencionadas son a reconversión de prazas, a visibilización e 

promoción da especialidade, e a mellora das condicións laborais e estabilidade. 

 

O 59% dos enquisados mostran interese en asistir a unha xornada de AGEFEC cos 

sindicatos representados en Mesa Sectorial, e 15 das 41 persoas manifestaron 

estar interesadas en formar parte do Grupo de Promoción da Especialidade 

(GPE) da AGEFEC, do que se pode atopar máis información accedendo á seguinte 

LIGAZÓN. 

 

Estas respostas subliñan a necesidade e reclamo dos asociados/as de maior 

colaboración, visibilidade e promoción da especialidade, así como melloras nas 

súas condicións laborais.  

Desde a Xunta Directiva da AGEFEC, como socios/as que somos tamén, tomamos 

nota da información recibida, facendo saber que, xa desde que comezamos esta 

lexislatura pero, especialmente desde comezos de 2025, estamos traballando 

activamente na Promoción e Defensa da Especialidade, para seguir avanzando 

pero, sobre todo, para non retroceder en todo o acadado ata agora. 


